ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը
Հայաստանի Հանրապետության ընդհանուր օգտագործման պետական ավտոմոբիլային ճանապարհներին ընթացող լայնամաշտաբ ասֆալտապատման գործընթացին զուգահեռ ականատես ենք լինում նոր կառուցված և շահագործման հանձնված ճանապարհահատվածների ասֆալտի վերին շերտի վնասմանը, որը պատճառվում է ծանրաքաշ տրանսպորտային միջոցների կողմից։ ՀՀ-ում ընթացող վերահսկողական գործառույթներից ականատես ենք լինում, որ ծանրաքաշ տրանսպորտային միջոցների վարորդները երթևեկում են թույլատրելի առավելագույն զանգվածը գերազանցող ընդհուպ մինչև թույլատրելիից 62 տոննա ավել բեռ բարձված վիճակում, որը ուղակի վնասում է ավտոմոբիլային ճանապարհը և ենթակառուցվածքները: 
Միևնույն ժամանակ ՀՀ Սյունիքի և Արմավիրի մարզերում տեղադրված տրանսպորտային միջոցների կայանների աշխատանքի արդյունքում Տեսչական մարմնում շեշտակի ավելացել են վարչական վարույթների և ներքին գործուղումների քանակը, ինչը հանգեցրել է փոստային ծառայություների մատուցման պայմանագրի և ներքին գործուղումների  գումարի սպառմանը։
2. Ընթացիկ իրավիճակը և խնդիրները
Նախագծով նախատեսվում է ՀՀ կառավարության պահուստային ֆոնդից Վարչապետի աշխատակազմին (Քաղաքաշինության, տեխնիկական և հրդեհային անվտանգության տեսչական մարմնին վերաբերող միջոցառման մասով) տրամադրել 3 միլիոն 81 հազար դրամ գումար:

Նախագծի ընդունումով ՀՀ քաղաքաշինության, տեխնիկական և հրդեհային անվտանգության տեսչական մարմինը կկարողանա հոգալ իր ծախսերը կապված փոստային ծառայությունների ձեռք բերման և գործուղումների իրականացման հետ՝ այդ ոլորտում իրեն վերապահված գործառույթները պատշաճ իրականցնելու համար: Փոստային ծառայությունների համար հաշվարկը կատարվել է  հետևյալ կերպ ՝45 աշխատանքային օր X 55 պատվիրված հետադարձով ծանուցում X 760 ՀՀ դրամ)։ 

Նախագիծը կազմվել է  հիմք ընդունելով ՀՀ վարչապետի ս.թ. հոկտեմբերի 24-ի № 02/16.10/34864-2022 հանձնարարականը, որով պետական կառավարման մարմիններին առաջարկվել էր խնայված միջոցները ուղղել ՀՀ կառավարության պահուստային ֆոնդ և  դրանից հետո մանրամասն հիմնավորումներով (այդ թվում՝ հրատապության, ինչպես նաև 2022 թվականի պետական բյուջեում ներառված չլինելու վերաբերյալ)  ներկայացնել առանձին ՀՀ կառավարության որոշման նախագիծ ՀՀ կառավարության պահուստային ֆոնդից գումարի հատկացման վերաբերյալ:
3. Կարգավորման նպատակը. 

Նախագծով առաջարկվում է կատարել վերաբաշխում՝ փոստային ծառայություններ ձեռք բերելու,  ինչպես նաև գործառությներին համարժեք գործուղումներ իրականցնելու համար: 
4. Ակնկալվող արդյունքը. 

Նախագծի ընդունման արդյունքում հնարավորություն կստեղծվի ձեռք բերել փոստային ծառայություններ և իրականացնել գործուղումներ՝ իրեն վերապահված գործառույթները պատշաճ իրականցնելու համար:

5. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի ու Քաղաքաշինության, տեխնիկական և հրդեհային անվտանգության տեսչական մարմնի կողմից:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 Նախագծով նախատեսվում է ՀՀ կառավարության պահուստային ֆոնդից Վարչապետի աշխատակազմին (Քաղաքաշինության, տեխնիկական և հրդեհային անվտանգության տեսչական մարմնին վերաբերող միջոցառման մասով) տրամադրել 3 միլիոն 81 հազար դրամ գումար: Նախագծի ընդունման կապակցությամբ պետական բյուջեի եկամուտներում էական փոփոխութ​յուններ չի նախատեսվում։
7. Կապը ռազմավարական փաստաթղթերի հետ.
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը: 


